
Devikrita Ishvara Stuti

దేవీకృతా ఈశ్వరస్తుతిః

పురహర భగవన్కురు కరుణాం (కరుణాం మయి) స్మరహర శఙ్కర ప్రభో  ।
గరధర గురుభరజగదుద్ధారక  మురహరపూజితపాద ॥ ౩౭॥
గజహర యమహర భగ మఖహర (భగరదహర)హరిశర హర హరపాహి ।
అగపతివిలసితలిఙ్గకులాన్తరభరితానేదకమోద  ॥ ౩౮॥
పరిఫుల్లామ్బుజబిల్వాలఙ్కృత  శశిధామోద్యతమౌలే ।
పరిపాహీశ్వర శఙ్కర సున్దర  భక్తజనప్రియ  శమ్భో ॥ ౩౯॥
ఉద్యద్ధిమకర (ఉద్యద్దినకర )సమసుమజాధికమారవరాఙ్గకభూష  ।
భసితాలఙ్కృతనిటిలాలఙ్కృతపుణ్డ్రోత్తమపరిభూష   ॥ ౪౦॥
చక్షుశ్శ్రవగణమణిగణకన్ధర  సోమార్యమానలాక్ష ।
తురగాయితనిగమావ్యయ హర శ్రుతిమౌల్యుద్య (ద్ధృ )తకీర్తే ॥ ౪౧॥
పరిపాహీశ్వర దేవ దయాకర భగవన్నవ మాం దీనామ్ ।
పురహర మురహరపూజితపాద శఙ్కరహరహరశమ్భో ॥ ౪౨॥
గఙ్గాధర  హర గరకన్ధర  హర కాకోదరవరహార ।
పరిపాహ్యద్య నిశాకరలోచన దయయా సుతరాం గిరివాస ॥ ౪౩॥
॥ ఇతి శివరహస్యాన్తర్గతే  భవాఖ్యే దేవీకృతా ఈశ్వరస్తుతిః ॥
-॥ శ్రీశివరహస్యమ్  । భవాఖ్యః ద్వితీయాంశః । అధ్యాయః ౨౧ । ౩౭-౪౩॥
- .. shrIshivarahasyam . bhavAkhyaH dvitIyAMshaH . adhyAyaH 21 . 37-43..

